Berita Harian, 25 Ogos 2026

Prospek ekonomi kukuh

disokong permintaan
pelaburan

domestik,

Ekonomi Malaysia dijangka terus
berkembang disokong oleh per-
mintaan domestik yang berdaya
tahan serta aktiviti pelaburan
yang terus meningkat, demikian
menurut Jabatan Perangkaan Ma-
laysia (DOSM).

Pada masa sama, landskap eko-
nomi global yang semakin dina-
mik serta pemulihan dalam per-
dagangan antarabangsa dijangka
terus menyokong pertumbuhan
ekonomi Malaysia.

Menurut DOSM, prospek mem-
berangsangkan ini berikutan
Indeks Pelopor (IP) Malaysia me-
ngekalkan momentum positifnya,
mencatatkan pertumbuhan tahu-
nan sebanyak 1.3 peratus pada Jun
2026, mencapai 114.8 mata, berban-

ding 113.3 mata pada bulan sama
tahun sebelumnya.

IP memberi petunjuk awal
mengenai titik perubahan dalam
kitaran perniagaan dan arah tuju
ekonomi dalam tempoh terdekat.

DOSM berkata, pertumbuhan
IP ini didorong terutama oleh
lonjakan Kketara dalam import
benar logam asas berharga dan
logam bukan ferus lain (35.1 pe-
ratus) serta prestasi stabil import
benar semikonduktor (14.2 pera-
tus).

“Senario ini selari penguku-
han aktiviti perdagangan Ma-
laysia, Khususnya permintaan
yang berterusan terhadap produk
elektrik dan elektronik (E&E),” ka-
tanya dalam kenyataan.

Maklumat terperinci menge-
nai prestasi ini dimuatkan dalam
laporan Penunjuk Ekonomi Ma-
laysia: Indeks Pelopor, Serentak &
Susulan bagi Jun 2026 yang dike-
Iuarkan oleh DOSM, semalam.

DOSM bagaimanapun berkata,
prestasi keseluruhan diimbangi
oleh penurunan dalam beberapa
komponen, terutama bilangan sya-
rikat baharu didaftar.

Katanya, pada asas bulanan, IP
turut mencatatkan peningkatan
marginal 0.02 peratus, disumbang-
kan oleh import benar logam asas
berharga dan logam bukan ferus
lain (0.8 peratus).

“Melihat Kkepada jangkaan
masa hadapan, arah aliran jangka
panjang terlicin IP kekal di bawah

100.0 mata,” katanya.

Bagi prestasi ekonomi semasa,
DOSM berkata, Indeks Serentak
(IS) menunjukkan pengukuhan
2.6 peratus tahun ke tahun dengan
131.6 mata.

Menurutnya, peningkatan
ini disokong oleh pertumbuhan
kukuh dalam semua komponen,
terutama nilai caruman benar,
Kumpulan Wang Simpanan Peker-
ja (KWSP) sebanyak 16.0 peratus
dan Indeks Kuantiti Perdagangan
Runcit (4.1 peratus).

Bagi perbandingan bulan ke bu-
lan, IS turut meningkat sebanyak
0.3 peratus, yang disumbangkan
oleh peningkatan dalam kapasiti
penggunaan dalam pembuatan
(0.2 peratus).

